ԱՄՓՈՓԱԹԵՐԹ
«ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ 2021-2023 ԹՎԱԿԱՆՆԵՐԻ ԾՐԱԳՐԻ ԿԱՏԱՐՄԱՆ 2023 ԹՎԱԿԱՆԻ ՏԱՐԵԿԱՆ ՀԱՇՎԵՏՎՈՒԹՅՈՒՆԸ ՀԱՍՏԱՏԵԼՈՒ ՄԱՍԻՆ » ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ արդարադատության նախարարություն
	28.02.2024թ.

	
	N //8138-2024

	«Պետական գույքի կառավարման 2021-2023 թվականների ծրագրի կատարման 2023 թվականի տարեկան հաշվետվությունը հաստատելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունեն:
	Ընդունվել է: 






	2. ՀՀ ֆինանսների նախարարություն
	11.03.2024թ.

	
	N 01/8-2/5123-2024

	«Պետական գույքի կառավարման 2021-2023 թվականների ծրագրի կատարման 2023 թվականի տարեկան հաշվետվությունը հաստատելու մասին» ՀՀ կառավարության որոշման նախագծի վերաբերյալ հայտնել են հետևյալը.
	Նախագծով հաստատվող հաշվետվության 12-րդ կետի համաձայն՝ Ծրագրի N 2 հավելվածի «Պետական գույքի վարձակալությունից սպասվելիք մուտքերի վերաբերյալ» 6-րդ ցանկով ՀՀ 2023թ. պետական բյուջե կանխատեսվող (սպասվելիք) դրամական մուտքերը սահմանվել են 130,000.0 հազար դրամ, որի դիմաց ՀՀ 2023թ. պետական բյուջե մուտքագրվել է 673,552.4 հազար դրամ: Մինչդեռ գանձապետարանում առկա տվյալների համաձայն մուտքագրվել է 673,351.4 հազար դրամ: 
Ելնելով վերոգրյալից՝ առաջարկում ենք հստակեցնել պետական հիմնարկների հաշվեկշիռներում հաշվառվող գույքի վարձակալությունից ՀՀ 2023թ. պետական բյուջե մուտքագրված գումարի չափը:
	1. Ընդունվել է:
Պետական հիմնարկների հաշվեկշիռներում հաշվառվող գույքի վարձակալությունից ՀՀ 2023թ. պետական բյուջե մուտքագրված գումարի չափը հստակեցվել է:

	2. Վարչապետի աշխատակազմի Ֆինանսատնտեսագիտական վարչության կողմից տրված եզրակացություն
	25.04.2024թ.

	
	N 02/16.11/15090-2024

	1. Համաձայն Հավելվածի 4-րդ կետի՝ հաշվետու ժամանակաշրջանում իրականացված միջոցառումներն ուղղված են եղել Ծրագրով սահմանված նպատակների իրագործմանը: Միաժամանակ, ՀՀ կառավարության 2021 թվականի ապրիլի 1-ի N 458-Լ որոշման Հավելված 1-ի 2-րդ և 4-րդ գլխի շրջանակներում նկարագրված են Ծրագրի նպատակները, վերջիններիս իրագործման համար լուծման ենթակա խնդիրները, ինչպես նաև՝ միջոցառումները, որոնց իրագործմամբ հնարավոր կլինի հասնել Ծրագրով սահմանված նպատակներին:
 Հաշվի առնելով վերոգրյալը և նկատի ունենալով, որ Նախագծում հստակ ներկայացված չէ Ծրագրով ամրագրված նպատակների, խնդիրների և դրանց լուծմանն ուղղված այս կամ այն իրականացված միջոցառումների/աշխատանքների կապը բնութագրող տեղեկատվությունը՝ առաջարկում ենք վերջիններիս հնարավորինս հստակ անդրադարձ կատարել, որպեսզի Ծրագրով ամրագրված նպատակի և դրա իրագործման համար իրականացված միջոցառման կամ խնդրի լուծման կատարողական արդյունքը հնարավոր լինի գնահատել:
2. Հավելվածի 5-րդ կետի շրջանակներում թվարկվում է, թե հաշվետու ժամանակահատվածում ինչ իրավական ակտեր են ընդունվել, այդ թվում՝ 3-րդ ենթակետով նշվում է, որ մշակվել և ՀՀ կառավարության կողմից 2023 թվականի հունիսի 1-ին ընդունվել է ««Պետական ոչ առևտրային կազմակերպությունների մասին» օրենքում լրացում կատարելու մասին» օրենքի նախագծին հավանություն տալու մասին» N 845-Ա որոշումը, որով հավանություն է տրվել ««Պետական ոչ առևտրային կազմակերպությունների մասին» օրենքում լրացում կատարելու մասին» օրենքի նախագծին։ Առաջարկում ենք հստակեցնել, թե նշված փոփոխության արդյունքում ինչ է նախատեսվել: 
[bookmark: _Hlk165381823]3. Հավելվածի 6-րդ կետով սահմանվում է, որ պետական մասնակցությամբ առևտրային կազմակերպությունների (այսուհետ՝ կազմակերպություն) կառավարման համակարգի կատարելագործման, դրանց կողմից տնօրինվող գույքի օգտագործման արդյունավետության բարձրացման համար Ծրագրով նախատեսվել էր հստակեցնել կազմակերպությունների գույքի կազմն ու կառուցվածքը և, միաժամանակ, օպտիմալացնել այդ կազմակերպությունների քանակը:  
Սակայն վերջինիս մասով հաշվետվության շրջանակներում բացակայում է տեղեկատվությունը՝ հաշվետու ժամանակահատվածում իրականացված կամ չիրականացված աշխատանքների վերաբերյալ: 
4. Առաջարկում ենք Հավելվածի 9-րդ կետը ձևակերպել այնպես, որպեսզի հստակ լինի, թե Ծրագրի հավելված N 2-ի N 3` «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի տնօրինությանը հանձնվող՝ չօգտագործվող կամ ըստ նպատակային նշանակության չօգտագործվող կամ մասնակիորեն օգտագործվող պետական գույքի» ցանկի շրջանակներում 2023 թվականին ինչ աշխատանքներ են կատարվել, քանի որ ներկայացված ձևակերպումից կարելի է ենթադրել որ մատնանշված ցանկի շրջանակներում միայն 3 գույքի մասով են քայլեր ձեռնարկվել, սակայն դրանք Կոմիտեի տնօրինությանը չեն հանձնվել՝ իրավունքների պետական գրանցման վկայականի անհամապատասխանության պատճառով:
5. Առաջարկում ենք հստակ ձևակերպել նաև Հավելվածի 14-րդ կետի 2-րդ նախադասությունը, որպեսզի պարզ լինի, թե կնքված գործարքերի շրջանակում հաշվետու ժամանակահատվածում պարտավորություններից քանիսն է կատարվել և քանիսը չի կատարվել:
	1. Ընդունվել է:
Հավելվածի 4-րդ կետը լրացվել է Ծրագրով ամրագրված նպատակների և դրանց լուծմանն ուղղված միջոցառումների կատարման աշխատանքները բնութագրող տեղեկատվությամբ: 
[bookmark: _GoBack]Միաժամանակ հարկ ենք համարում նշել, որ Ծրագրով նախատեսված՝ կատարման ենթակա միջոցառումները ամրագրված են պետական գույքի կառավարման եռամյա՝ 2021-2023թթ-ի ժամանակահատվածի համար, ուստի միջոցառումների կատարման վերաբերյալ տեղեկատվությունը ամրագրվել է նաև պետական գույքի կառավարման 2021 և 2022 թվականների Ծրագրի կատարման տարեկան հաշվետվություններում:





2. Ընդունվել է:













3. Ընդունվել է:
Հստակեցվել է, Նախագիծը լրացվել է համապատասխան տեղեկատվությամբ:  










4. Ընդունվել է:
Նշված ձևակերպումը հստակեցվել է:
Միաժամանակ, Ծրագրով նախատեսված՝ կատարման ենթակա միջոցառումները ամրագրված են պետական գույքի կառավարման եռամյա՝ 2021-2023թթ-ի ժամանակահատվածի համար, ուստի միջոցառումների կատարման վերաբերյալ տեղեկատվությունը ամրագրվել է նաև պետական գույքի կառավարման 2021 և 2022 թվականների Ծրագրի կատարման տարեկան հաշվետվություններում:




5. Ընդունվել է:








